ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ
____________________ 2021 թվականի N ____-Ն
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ 2021 ԹՎԱԿԱՆԻ ՓԵՏՐՎԱՐԻ 22-Ի N 223-Ն ՈՐՈՇՄԱՆ ՄԵՋ  ԼՐԱՑՈՒՄ ԿԱՏԱՐԵԼՈՒ ՄԱՍԻՆ 

Ղեկավարվելով «Նորմատիվ իրավական ակտերի մասին» օրենքի 34-րդ հոդվածի 1-ին մասով` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշման N 10 հավելվածում «3411111» թիվը փոխարինել «03411111» թվով.
2. Հայաստանի Հանրապետության կառավարության 2021 թվականի փետրվարի 22-ի «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու մասին» N 223-Ն որոշումը լրացնել նոր 2.1 կետով հետևյալ բովանդակությամբ․
«2.1. Սահմանել, որ սույն  որոշմամբ սահմանված գնման ընթացակարգերի վրա չի տարածվում Հայաստանի Հանրապետության կառավարության 2017 թվականի մայիսի 4-ի 526-Ն որոշմամբ հաստատված գնումների գործընթացի կազմակերպման կարգի 71-րդ կետի պահանջները։»
3.	Սույն որոշումն ուժի մեջ է մտնում պաշտոնական հրապարակմանը հաջորդող օրվանից:



ՀԻՄՆԱՎՈՐՈՒՄ

«Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություն» և «Հայաստանի Հանրապետության կառավարության 2021 թվականի փետրվարի 22-ի N 223-Ն որոշման մեջ լրացում կատարելու մասին» Կառավարության որոշման նախագծի ընդունման վերաբերյալ

1. Իրավական ակտի անհրաժեշտությունը (նպատակը)

Նախագծի ընդունման անհրաժեշտությունը պայմանավորված է Շիրակի մարզի սոցիալապես անապահով ընտանիքների ջեռուցման տնտեսական  բեռի թեթևացմամբ։

2. Կարգավորման առարկան 

Հայաստանի Հանրապետության կառավարության 2017 թվականի մայիսի 4-ի 526-Ն որոշմամբ հաստատված գնումների գործընթացի կազմակերպման կարգի (այսուհետ՝ կարգ) 23-րդ կետի 4-րդ ենթակետի 38-րդ տողով սահմանվում է, որ պետական ոչ առևտրային կազմակերպություններից ապրանքների, աշխատանքների և ծառայությունների գնումները կարող են կատարվել գնումների մասին ՀՀ օրենքի 23-րդ հոդվածի 1-ին մասի 1-ին կետի հիման վրա՝ հատուկ կամ բացառիկ իրավունքի առկայության հիմքով։ Այս դեպքում կարգի 71-րդ կետով սահմանված պահանջները կիրառելի չեն։ Սակայն հաշվի առնելով այն հանգամանքը, որ գնումը պետք է կատարվի հրատապության հիմքով՝ գնումների մասին ՀՀ օրենքի 23-րդ հոդվածի 1-ին մասի 2-րդ կետի հիման վրա, նախագծի ընդունմամբ բացառություն չսահմանվելու դեպքում կարգի 71-րդ կետի պահանջները պետք է ամբողջությամբ կիրառվեն, ինչը որոշակի դժվարություններ կստեղծի «Հայանտառ» պետական ոչ առևտրային կազմակերպության համար, ինչով պայմանավորված ներկայացվող նախագծով առաջարկվում է սահմանել բացառություն կարգի 71-րդ կետի պահանջների կիրառման վերաբերյալ։ 
[bookmark: _GoBack]71-րդ կետի 1-ին ենթակետի զ/ պարբերության պահանջների նկատմամբ սահմանվող բացառության կիրառման արդյունքում հնարավոր ռիսկերի նվազեցման նպատակով նախատեսվում է մատակարարված վառելափայտի և մատուցված բեռնափոխադրման ծառայությունների դիմաց վճարումներն իրականացնել բացառապես պայմանագրային պարտավորություններն ամբողջ ծավալով, պատշաճ որակով կատարվելուց հետո՝ պատասխանատու ստորաբաժանման դրական եզրակացության առկայության պայմանով, իսկ անհրաժեշտության դեպքում նաև կնքվելիք պայմանագրերով սահմանված տույժերի և տուգանքների կիրառմամբ։

3. Իրավական ակտի կիրառման դեպքում ակնկալվող արդյունքը 

Նախագիծն ընդունվելու արդյունքում Շիրակի մարզի սոցիալապես անապահով ընտանիքների տնտեսական բեռի թեթևացում։

4. Տեղեկատվություն

«Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություն» և «Հայաստանի Հանրապետության կառավարության 2021 թվականի փետրվարի 22-ի N 223-Ն որոշման մեջ լրացում կատարելու մասին» Կառավարության որոշման նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում, ինչպես նաև այլ իրավական ակտերում փոփոխություններ կատարելու անհրաժեշտության չի առաջանա։


